CYNGOR CYMUNED LLANNOR
Cofnodion cyfarfod a gynhaliwyd Nos Fawrth 6ed o Ionawr 2026 am 6.30 o’r gloch yn Ganolfan Y Ffor.

01/01/26 Presennol: Yn y Gadair Ceri Hughes, Thomas Owen Williams, Sioned Huws, Owain H Jones, Shon
Evans, Silyn Roberts, Richard M Williams, Stanley Roberts, Dylan Rhys Griffith, Kit Ellis, Y Cynghorydd
Sirol Richard Glyn Roberts.

02/01/26 Ymddiheuriadau: Gwyn Jones, Steffan Jones, Y Cynghorydd Sirol Anwen Davies.
03/01/26 Datgan diddordeb: Dim

04/01/26 Cofnodion Cyfarfod a gynhaliwyd ar y 4ail o Ragfyr 2025.
Cyflwynwyd, cadarnhawyd ac arwyddwyd cofnodion cyfarfod y Cyngor a gynhaliwyd ar y dyddiad uchod,
cynigwyd yn gywir gan Shon Evans ac eiliwyd gan Richard Glyn Roberts.

05/01/26 Materion yn codi o’r cofnodion trwy ohebiaeth

a) Gosod cyllideb 2026/27 (copi amgaeedig)

b) Gosod Praesept 2026/27

¢) Adolygu cyflog a chostau’r clerc (Eitem gaeedig)

ch) E-bost Grwp Cynefin - Datblygiad T$’n Llon, Y Ffor - Arolwg archeolegol yn cychwyn 5ed o lonawr 2026.
d) E-bost Cyngor Gwynedd — Llinellau melyn A497 Efailnewydd — Cyfnod cyflwyno sylwadau cyn symud ymlaen
gyda’r cais.
dd) E-bost Elin Fflur — Cais i gael gosod bin halen o’r newydd ar dop allt Llannor wrth Tai Forgan.

e) Clwb Rygbi — Defnydd o’r cae chwarae ar gyfer parcio.

f) Di-ffib Abererch — Cais am gyfraniad i brynu padiau newydd.

g) Grant Bioamrywiaeth Cyngor Gwynedd.

ng) Datblygiad ar dir ger T$’n Lon, Y Ffor.
Penderfyniad: Eitemau a & b - Cytunwyd i dderbyn y gyllideb draftt gan neilltuo £8,000 ar gyfer gwaith o atgyweirio’r
matiau rwber yng nghae chwarae Efailnewydd. Cytunwyd i gynyddu’r praesept £500 i £21,500. Eitem c - Cyflog y
clerc. Eitem d - Derbyn y wybodaeth. Eitem dd - Cytunwyd i ofyn i Gyngor Gwynedd am ail osod y bocs halen a oedd
yn arfer bod wrth ymyl yr arwydd 20 m.y.a. yn y pentref. Eitem e - Adroddodd y Clerc fod cais wedi ei dderbyn gan y
Clwb ar gyfer defnyddio’r cae chwarae ar gyfer parcio oherwydd bod gem fawr yn y Clwb. Adroddwyd fod difrod i’r cae
oherwydd tywydd gwlyb a bod y Clwb yn bwriadu atgyweirio’r difrod fel mae’r tywydd yn caniatau. Eitem f -
Cytunwyd i gyfrannu tuag at y costau er mwyn cael y peiriant yn weithredol unwaith eto. Nodwyd fod angen i bwyllgor
y neuadd gymryd cyfrifoldeb dros y peiriant unwaith y byddent wedi cael eu hail sefydlu. Eitem g - Adroddodd y Clerc
ei fod wedi trafod hefo swyddog bioamrywiaeth y Cyngor a’i fod wedi cynnig gosod bocsys ystlumod ar y coed yn
Efailnewydd. Maent hefyd wedi cynnig cydweithio gyda disgyblion Abererch er mwyn plannu coed afalau ym mharc
mwynderau Abererch. Cytunwyd i dderbyn y cynnig. Eitem ng - Cytunwyd fod angen at Brif Weithredwr, Cyngor
Gwynedd i nodi pryderon am y datblygiad a bod yr aelodau a thrigolion lleol yn teimlo nad oes neb yn gwrando arnom.
Cytunwyd i anfon copi o’r llythyr at yr aclod seneddol a’r aclod llywodraeth Cymru yn ogystal a rhoi datganiad i’r wasg
ar wefan y Cyngor Cymuned ac anfon copi at Y Ffynnon a’r Llanw Llyn. Cytunwyd hefyd i anfon at Gynghorau
Cymuned gyfagos i holi am eu profiad hwy ac os diddordeb mewn creu gweithgor i godi ymwybyddiaeth am ein
rhwystredigaethau.

06/01/26 Ceisiadau Cynllunio

a) C25/0917/40/LL: Tir gyferbyn a Ty’n Llannor Fawr, Rhosfawr — Cais llawn i greu storfa sylri newydd.

b) C25/0881/40/LL: Tir gyferbyn a Ty Gwyn, Rhosfawr — Adeiladu sied amaethyddol newydd i storio offer fferm.

c) C25/0733/40/LL: Tir ger T9’n Lon, Y Ffor — Cynlluniau diwygiedig a gwybodaeth ychwanegol (gwybodaeth wedi ei
anfon drwy e-bost).

ch) C25/0882/40/DT: Felin Rhyd Hir, Efailnewydd — Estyniad arfaethedig unllawr ochr i Ty Melinwr.

1 Clerc: Haydn Jones, Bryn y Felin, Penrallt, Pwllheli, LL53 SUE. ffon: 01758-614291



CYNGOR CYMUNED LLANNOR
Penderfyniad: Eitem a — Cefnogi. Eitem b — Gwrthod — dim cyfiawnhad o’r angen am sied amaethyddol i fferm sydd
llai na 11 acer o faint. Pryderon am gais am faes carafanau yn y dyfodol pe byddai’r datblygiad hwn yn cael ei ganiatau.
Eitem ¢ — Gwrthod am yr un rhesymau a roddwyd y flaenorol. Eitem ch — Dim sylw.

07/01/26 Ceisiadau cynllunio wedi eu penderfynu arnynt gan Gyngor Gwynedd
a) C25/0385/40/TC: Llwyn Ffynnon, Y Ffor — Cais tystysgrif defnydd cyfreithlon — Mae’r uned ddwl wedi ennill
parhauster trwy gael ei hangori i’r ddaear — Gwrthodwyd — Nid oes tystiolaeth ddarbwyllo’r Awdurdod
Cynllunio.
Penderfyniad: Derbyn y wybodaeth.

08/01/26 Rhaglen waith Cyngor Gwynedd

A499 Y Ffor — Newid piler golau stryd.

Ffordd ddi-ddosbarth — T Llannor Fawr, Rhosfawr — Atgyweirio draen ac ymyl ffordd.
Penderfyniad: Derbyn y wybodaeth.

09/01/26 Materion ariannol
1. Cyfanswm Taliadau am fis Ionawr 2026 £2,500.00
Cyfrif Cyfredol Balans 15.12.25 £25,401.24
Llai Sieciau 2024/25 heb eu cyflwyno £929.60
Llai Sieciau 2025/26 heb eu cyflwyno £18,160.00
Arian wrth law yn y Cyfrif Cyfredol ar 6l taliadau £6,311.64
Balans yn y cyfrif cadw 03.12.25 £1,195.46
Penderfynlad Eitem 1 — Talu. Eitemau 2 i 6 — Derbyn y wybodaeth.

SEVIERREN

10/01/26 Cyngor Gwynedd.
a) Rhybudd Cau Ffordd o’r A499 i Clogwyn, Plasgwyn — 15/01/26 am un diwrnod gwaith clirio coedwigaeth o
amgylch llinellau pwer.
Penderfyniad: Derbyn y wybodaeth.

11/01/26 Un Llais Cymru
Dim i law.

12/01/26 Materion y Gymuned.

a) Lloches bws Abererch
Penderfyniad: Adroddodd Ceri Hughes fod y goeden yn parhau i bwyso o’r cae ar do'r lloches bws. Nododd y Clerc ei
fod wedi codi’r mater hefo Cyngor Gwynedd ond heb dderbyn ymateb hyd yma. Cytunwyd i anfon nodyn atgoffa at
Gyngor Gwynedd.



